
ప్రధమాశ్వాసము









	క.	
అతని పినతండ్రి లక్ష్మీ

పతి నిత్యకృపాకటాక్షపరిణతభాగ్యో

న్నతుఁ డుభయవంశదీపకుఁ

డతులితనయశాలి విఠ్ఠలామాత్యుఁ డిలన్.

	శా.	
దేవబ్రాహ్మణపూజనాభిరతు, ధాత్రీగోహిరణ్యాది దా

నావిర్భూతయశోవిశాలు, జగదీశాభ్యర్చనాలోలస

ద్భావున్, బావనశీలు, నాశ్రితహితప్రారంభనిత్యోర్జిత

శ్రీవిభ్రాజితు విఠ్ఠలేంద్రసచివశ్రేష్ఠున్ నుతింపందగున్.

	మ.	
పటుధాటీముఖజృంభమాణకలహప్రౌఢార్హసంసూతవి

స్ఫుటరింఖాపుటకోటిఘట్టనపరిక్షుణ్ణక్షమోద్యద్విశం

కటధూళీపటలప్రశోషితమహాకర్ణాటసేనాసము

ద్భటపాధోనిధి విఠ్ఠలేంద్రుఁ బురణింపన్ మంత్రు లేరీ ధరన్.

	సీ.	
చండదిగ్వేదండకాండధూర్వహమహీ

మండలోద్ధరణసమర్ధ మగుచు,

దుర్వారపరిపంధిసర్వసంపద్గర్వ

నిర్వాపణక్రియానిపుణ మగుచు,

వేదాదివిద్యావినోదవిద్వజ్జనా

మోదాతిశయసముత్పాది యగుచు,

జంభజిన్మదకుంభికుంభీనసాధీశ

శంభుభూభృద్ధ్యుతిస్వచ్ఛ మగుచుఁ



	 







	తే.	
బరఁగు నేమంత్రి భుజబలప్రకటశౌర్య

దానసత్కీర్తు లప్రతిమానమహిమ

నాతఁ డిమ్మడిసైపఖానాధిరాజ్య

భారధుర్యుఁడు విఠ్ఠలప్రభువరుండు.

	క.	
ఆ మంత్రిచంద్రునకు రమ

ణీమణి లీలాంబకును జనించె నుదార

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 26 అక్టోబరు 2020న 21:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

